
Dell’AneideCanto iv.





117.





Anna manco se sonna sto malanno,

Ca pe la sore amnmola sto cortiello;

E che a perdere chella pe l’affanno

Havesse lo joditio, e lo cerviello;

E havesse a fare assaje chiù peo de quanno

De l’amato Secheo vedde maciello.

E quanto chella disse, apparecchiaje.

Và ca staje fresca và: ne chiagnerraje.






118.





La catasta de legna ’ntorniare

Co le manzolle propie vò Dedone

Co frasche de cepriesso, e ’ncoronare

De giorlanne la fa p’ogne cantone.

Li vestite d’Anea nce fà portare,

La feura de chillo, e lo spatone.

E a chella spata fitte hà li penziere,

Che sficcagliata la farrà cadere.






119.





Stanno attuorno l’autare apparecchiate,

E li capille se strezzaje de pressa

Dedone, che a ste chellete ordenate,

Facea l’affitio de sacerdotessa.

Chiamma treciento Dei a vuce auzate,

L’Erebo, e lo Caosse la scuressa:

E spisso nommenaje ’ntrà li scongiure

La Dea, che co tre nomme hà tre feure.






120.





E cert’acqua sbruffaje da na langella,

Fegnenno essere l’acqua d’Acaronte;

D’erve porzì pigliaje na scatolella,

Coute a punto de luna da no monte;

E co latte, e venino a na tiella

Le tretaje co lo cuorio de la fronte

De no pollitro, acciso a la stess’ora,

Che da cuorpo a la mamma ascétte fora.




Ipsa

